
Gaur 20:00etan

Harpidedunei banatua » Ostirala » 2004-11-05 » |l. urtea » 488. zenbakia

Martxelo Otamendi eta
‘Egunkaria’-ko 7 kide
auzipetu ditu Del Olmok

AUZIPETUAK » Uria, Torrealdai, GALDEKETA » Espainiako Auzitegi
Auzmendi, Alegria, Zubiria, Oleaga Nazionalean galdekatuko dituzte
eta Zumalabe dira beste zazpiak arduradun ohiak abenduaren 3an,z  wartelo Otamendi. on et

San Joan iturria txukundu
eta estali eta arraskak
berreskuratzen ari dira

BALIARRAIN » Garai bateko itxura berreskuratzeko asmoz,
San Joan iturria berritzen eta estaltzen ari dira. Horrekin batera,
harraskak berreskuratzen ari dira. Datorren asterako lanak buka-
tuta egotea espero dute. oLAA ESKITXABEL b 5

IBARRA »

Izaskungo ermitak
bihar 100 urte ditu..

JOSEMI GOMEZ ELOSEGI » -
GARAPEN EKONOMIKO ETA ENPLEGU ZINEGOTZIA

_ _ . Produktu baten
«Merkatari ertain eta txikiek erosketagatik
balio erantsia eskaintzen dute: ogi biologiko bat

. opariizen da
gertutasuna eta konfiantza P

Nafarroa etorbidea, 15

TOLOSA

www.biologicogorrotxategi.com

«Merkatariekin harremana eten ez dadin» » 4 :" ;
informatu eta sentsibilizatu nahi ditu Udalak » 3 Josemi Gomez Elosegi. L. wonres

‘EGUNKARIA AUZIA' »

‘Egunkaria’-ko 8 arduradun
ohi auzipetu ditu Del Olmok,
Martxelo Otamendi tartean

Inaki Uria, Joan Mari Torrealdai, Txema Auzmendi, Xabier Alegria, Pello Zubiria,
Xabier Oleaga eta Joxemi Zumalabe zena dira gainerakoak; Espainiako Auzitegi
Nazionaleko Instrukzio Epaitegi Zentralean galdekatuko dituzte abenduaren 3an

Martxelo Otamendi, espetxe atarian, torturak salatu zituenean. wirza

@ TOLOSAKO UDALA

IRAGARKIA

Gipuzkoako Hazienda Lokalak arautzen dituen uztailaren Seko 11,1989 zk.dun Arau Forala
erabilita, eta berak agindu bezala, 2004ko urriaren 19an izandako Osoko Bilkuran, gehiengo
absolutu legalaren aldeko botoekin, honako hau erabaki zuten:
.- 2005. urteko urtarrilaren 1etik aurrera, ondorengo zergei buruzko Ordenantza Fiskalak eta
eranskinak aldatzea:

1. Ondasun higiezinen zerga

2. Jarduera ekonomikoen zerga

3. Trakzio mekanikoko ibilgailuen zerga

4. Eraikuntzak, instalazio eta obretako zerga.

5. Hiri izaerako lurren balio-gehitzearen zerga
2.-2005. urteko urtarrilaren 1etik aurrera aldatzea jardueren eta zerbitzu prestazioen gaineko
tasak erregulatzen dituen Ordenantza eta bere eranskinak.
3-- Bi eranskin berri sortzea :

-22. eranskina : Babespeko etxebizitzak

-23. eranskina : Tele-alarma zerbitzua
4.-Eranskin bat ezeztatzea :

- 14. eranskina : Eguneko arreta
5.- 2005. urteko urtarrilaren 1etik aurrera aldatzea Udalaren jabari publikoa okupatzeagatik
edo erabiltzeagatik ordaindu beharreko tasak erregulatzen dituen Ordenantza eta eranskinak.
6.- 2005. urteko urtarrilaren 1etik aurrera aldatzea jardueren eta zerbitzu prestazioen gaineko
prezio publikoak erregulatzen dituen Ordenantza eta eranskinak.
Hartutako akordioak eta bideratutako espedienteak jendaurrean jartzen dira, Gipuzkoako
Hazienda Lokalak arautzen dituen uztailaren Seko 11,1989 Arau Foralak agindu bezala;
horretarako iragarkiak argitaratuko dira bide ofizial honetan, Udaletxeko iragarki taulan eta
Gipuzkoako Lurralde Historikoko egunkaririk zabalduenetako batean. Hori dena arau hauen
barruan
A.- Non dauden agerian: Udal honetako Idazkaritzan.
B.- Aztertzeko eta erreklamatzeko epea: 30 egun abil, iragarki hau Gipuzkoako Aldizkari Ofizialean
agertu eta hurrengo egun abiletik hasita, bulegoko orduetan.
C-- Erreklamazioa egin dezaketenak: uztailaren 5eko 11,1989 Arau Foraleko 17. artikuluan
azaltzen direnak.
D.- Non aurkeztu: Udaleko Sarrera Erregistro Orokorrean. Administraziozko Prozeduraren
Legeak bere B6. Artikuluan esaten duen tokietan ere bai.
E.- Non aurkeztu errekurtsoa: Osoko Bilkuran.
Informazio hau emateko epea amaitu ondoren, eta erreklamaziorik edo oharrik ez badago,
hartutako erabakiak behin betikoak izango dira eta ez da beste erabakirik beharko.

Tolosan, 2004ko urriaren 20an
ALKATEA
Jokin Bildarratz Sorron

IRATXE ETXEBESTE

Euskaldunon Egunkaria-ko
zortzi arduradun ohi auzipe-
tzea erabaki du Espainiako Au-
zitegi Nazionaleko epaile Juan
del Olmok Egunkaria auzia de-
lakoarekin lotuta, egunkari ho-
rretako zuzendari izandako eta
egun Berria egunkariaren zu-
zendari den Martxelo Otamen-
di tolosarra horien artean. Ifia-
ki Uria, Joan Mari Torrealdai,
Txema Auzmendi, Xabier Ale-
gria, Pello Zubiria, Xabier Olea-
ga eta 1993an hildako Joxemi
Zumalabe dira auzipetu dituen
gainerako kideak. Auzi berean
inputatuta zeuden Fermin Laz-
kano, Inma Gomila eta Luis
Goia kargurik gabe uztea era-
baki du Espainiako epaileak,
eta urriaren 4ean hildako Mar-
tin Ugalde auzipetzeko arrazoi-
rik ez dagoela esan du.
Lazkanok, Gomilak, Goiak
eta Ugaldek Egunkaria-ren
proiektuan zeresan nabarme-
nik izan ez zutela argudiatuta
eta «proiektu horretan zeregin
garrantzitsurik izan ez zutela-
ko utzi ditu lau lagun horiek
kargurik gabe Del Olmok; hor-
taz, ez dute epailearen aurrean
deklaratu beharko. Gainerako
zazpiek, ordea, abenduaren
3an joan beharko dute dekla-
ratzera, ikertze galdeketa egi-
teko Espainiako Auzitegi Na-
zionaleko Instrukzio Epaitegi
Zentralean agertzeko agindua
ezarri baitie iazko otsailaren
20an Euskaldunon Egunkaria
ixtea agindu zuen epaileak.
Egunkaria «kETAren bitarte-
ko eta azpiegituraren barneko
konplexuay» zela esan zuen
atzo Del Olmok zortzi pertsona
horiek auzipetzeko erabakia
ematen duen prozesamendu
autoa plazaratzerakoan. Bere
hitzetan, ETAren mezuak heda-
tzen zituen Egunkaria-k, eta
«erakunde armatuaren estra-
tegiak berrindartuy». Horrega-
tik, auzipetu dituen euskaraz-
ko egunkariaren arduradun
ohiak erakunde armatuarekin
zerikusia dutelakoan da. Ze-
hazki, hauxe adierazi du Espai-
niako epaileak auto horretan:
Egunkaria-ren proiektuaren

erantzule nagusiak Zumalabe
zena, Torrealdai, Auzmendi eta
Uria zirela, eta Egunkaria-ren
eta ETAren arteko bitartekari-
tza lana Alegriak egiten zuela.
Otamendiri, berriz, «kKETAren
ideologiatik hurbil dagoen
pertsona izatea eta erakunde
armatuaren ideologia plazara-
tzen laguntzeay egotzi dio. Au-
zipetutako zazpi lagunek ez
dute inolako adierazpenik egin
nahiizan, autoak dioena ze-
hatz-mehatz aztertu arte.

Amaitzen ez den auzia

Iazko otsailaren 20an agindu
zuen Juan del Olmo epaileak
Euskaldunon Egunkaria itxi,
eta euskarazko egunkariaren
sorreran administrazio kon-
tseiluko kide izandako hamar
lagun atxilotzea. Horixe egin
zuen Guardia Zibilak. Madrilen
atxilotuta eduki zituzten bitar-
tean torturatu egin zituztela sa-
latu zuten atxilotuetako ba-
tzuk, baina salaketa horietako
bakar batek ere ez du aurrera
egin. Espetxetik irtetean salatu
zituen torturak Otamendik ko-
munikabideen aurrean, eta
Uriak, Oleagak eta Alegriak
gauza bera egin zuten geroago.
2003ko martxoaren 10ean or-
duko Espainiako Barne minis-
troak kereila kriminalak jarri
zituen haien kontra, ETA lagun-
tzea egotzita. Martxoaren 26an
Donostiako Guardia Epaite-
gian salatu zituzten torturak
Uriak, Oleagak eta Alegriak,
eta auzitegi hori inhibitu egin
zen, «gertaerak beste lurralde
batean izan zirelakoy». Madrilgo
Lurralde Auzitegian da salake-
ta orain, ez atzera ez aurrera.
Martin Ugalde zenaren diru
kontuak blokatzea ere agindu
zuen epaileak bere garaian, eta
hura hil eta gero utzi zuen ber-
tan behera zigor neurri hori.
Orain ez du auzipetu, Ugalde
«ETAren gutunetan sekula
agertu ez, eta kazetan funtzio
eragingarririk betetzen zuenik
frogatuta ez dagoelakoy. Egun-
karia-ren, Egunkaria Sortzen
SL-ren eta Egunkaria SA-ren
itxiera beste lau hilabetez luza-
tu du, gainera, Juan del Olmok.

KRONOLOGIA »

Juan del Olmok aginduta,
Egunkaria-ren kontrako
operazioa egin zuen Guardia
Zibilak otsailaren 20an, eta
urriaren 16an berriro jo zuen
egunkari horren aurka. Tarte
horretan jazotako batzuk
bildu ditu Hitzak lerrootan:

2003

Otsailak 20. Egunkaria itxi
eta hamar lagun atxilotu
zituen Guardia Zibilak: Inma
Gomila, Fermin Lazkano, Luis
Goia, Joan Mari Torrealdai,
Ifaki Uria, Xabier Oleaga,
Txema Auzmendi, Xabier
Alegria, Pello Zubiria eta
Martxelo Otamendi.
Otsailak 25. Otamendi, Goia,
Lazkano eta Gomila
bermepean aske utzi zituen
Del Olmok, eta Torrealdai,
Uria, Oleaga, Auzmendi eta
Alegria baldintzarik gabe
espetxeratu zituen. Martxelo
Otamendik torturak salatu
zituen kartzelatik irtetean.
Otsailak 27. Pello Zubiria
espetxeratzeko agindu zuten,
erietxean deklaratu ostean.
Martxoak 10. Espainiako
Barne ministroak kereila
kriminalak jarri zituen
Otamendi, Uria, Alegria eta
Oleagaren kontra.

Martxoak 14. Auzmendik
espetxetik irten zuen.
Martxoak 15. Torrealdai
kartzelatik irten zen.
Martxoak 18. Pello Zubiria
kartzelatik irten zen.

Urriak 16. Guardia Zibilak
zortzi lagun atxilotu zituen
Martin Ugalde kultur
parkearen kontrako
operazioan: Angel Diez,
Amando Hernandez, Mikel
Sorozabal, Jose Mari Sors,
Mikel Azkune, Joanmari
Larrarte, Mikel Arrizabalaga,
eta Xabier Legarra.

Urriak 20. Enekoitz Etxeberria
abokatua atxilotu eta
inkomunikatu zuen epaileak
Auzitegi Nazionalean bertan.
Urriak 21. Atxilotuak aske
geratu ziren. Arrizabalaga,
Etxeberria, Hernandez eta
Diez bermerik gabe; Sors,
Sorozabal, Azkune, Larrarte
eta Legarra ordainduta.
Azaroak 3. Xabier Oleaga
espetxetik atera zen.

2004

Otsailak 25. Del Olmok Agus
Barandiaran, Txumai lturria
eta Alberto Ortigosa inputatu
zituen; aske utzi zituen gero.
Apirilak 28. Espainiako
Auzitegi Nazionaleko Salak
Uria behin-behinean aske
uztea erabaki zuen 600.000
euro ordainduz gero.

«Merkatari ertain eta txikiek
balio erantsia eskaintzen
dute: gertutasuna»

Gomez Elosegiren esanetan, etengabe gauzak antolatzea
du xede Udalak, «merkatariekin harremana eten ez dadin»

LEIRE MONTES

Herriko merkatarien sentsibili-
zazioa eta parte-hartzea oso
garrantzitsutzat jotzen ditu Jo-
semi Gomez Elosegi Garapen
Ekonomiko eta Enplegu zine-
gotziak. Tolosako merkatari-
tzaren kalitatea, herriaren era-
kargarritasuna eta aurrera be-
girako erronkak izan ditu
hizpide Hirzarekin solasean.
Hitzaldiak, jardunaldiak, kan-
painak... Bizirik omen dago
Tolosako merkataritza.
Saltoki kopuru handia du Tolo-
sak, eta arlo guztietakoa. Iga-
rondok, adibidez, 130etik gora
merkatari biltzen ditu elkarte-
an. Eta hortik kanpo gehiago
badaude. Merkatarien eta
Udalaren arteko harremana
0so ona da; Igarondorekin, adi-
bidez, hainbat ekimen egin di-
tugu amankomunean. Merka-
tariak oso sentsibilizaturik
daude, eta erraz hartzen dute
parte ekimenetan. Horregatik
antolatzen dira ekintzak.
Aurreko astean bertan anto-
latu zenituzten hitzaldiak.
Merkataritzaren Astea izan be-
rri da, eta Euskal Autonomi Er-
kidegoko hiru hiriburutan egin
zituzten ekitaldiak. Gipuzkoako
Merkataritza Ganbararekin ha-
rremanetan jarri ginen, Tolo-
san ekimen horiekin bat egin

nahi baikenuen. Beste batzue-
tan, hitzaldiak ez dira gertaera
berezi batekin loturik egoten.
Etengabe gauzak antolatzen
jarraitzea dugu xede, Udalak
merkatariekin duen harrema-
naeten ez dadin.

Zeintzuk dira hitzaldi hauen
helburuak?

Zenbait gairi buruz informa-
zioa ematea eta kontzientzia-
tzea da horrelako ekimenekin
bilatzen duguna.

Zer gai jorratzen duzue hitzal-
dietan?

Azkeneko hauetan, adibidez,
teknologia berriak izan ditugu
hizpide: ordenagailuen erabi-
lera, bezeroen datu pertsona-
lak, horien erabilera okerraga-
tik jaso daitezkeen zigorrak...
Oro har, interesaren arabera
eta merkatarien beharretara
egokitzen diren ala ez kontuan
hartuta aukeratzen ditugu
gaiak. Eta, batez ere, haien es-
kariei erantzunez.

Zeintzuk dira merkatarien
kezkak?

Kaleen garbiketa askotan aipa-
tzen dute; garrantzi handia
ematen diote garbitasunari,
azken finean, inguruak txukun
badaude, haien mesederako
baita. TAO dinamikoa izatea ere
eskatu izan dute behin baino
gehiagotan. Orain, adibidez,
gai horren inguruan ari gara

LEIRE MONTES

lanean Igarondorekin. Bestal-
de, 0so garrantzitsutzak jotzen
dugu guztiok kalitatea.
Kalitatekoa al da Tolosako
merkataritza?

Merkatari ertain eta txikiek ba-
lio erantsia dute merkatalgune
handiekin alderatuta: gertuta-
suna. Merkatariak ez dizu sal-
du behar, erosten lagundu bai-
zik. Gure merkatariek konfian-
tza eta laguntza hori eskain-
tzen diote bezeroari, eta gertu
sentiarazi. Horri deitzen diot
nik benetako kalitatea.
Tolosako azokek ere kalita-
tezko K saria jaso berri dute...
Ondo merezita jaso, gainera.
Hamalau bat azoka izaten ditu-
gu urtean Tolosan. Gure gako-
etako bat dira, baina ez baka-
rra. Arlo honetan, aberatsa da
Tolosa. Herria merkatal gune
irekia bihurtzeko lanean jarrai-
tu behar dugu.

Zeintzuk dira orain zuen
erronkak?

Udalak herriaren aberastasu-
na ezagutzera eman nahi du,
Tolosa kanpoan saldu, eta bisi-
tariak berreskuratu. Inaute-
riak, babarrunak, txotxongilo-
ak, Abesbatza Lehiaketa, konfi-
teria, gastronomia, natura,
merkataritza... Gure herria oso
erakargarria da. Jendearenga-
naino heltzen asmatu behar
dugu orain.

MUSIKA »

Pettiren emanaldia, hileko
egitaraua zabaltzeko

Gaur, 22:30ean, Bonberenean; bihar, ordu
berean, Inadaptats eta Izaera ariko dira

L. MONTES

Pettik zabalduko du, gaur,
Bonbereneako azaroko kon-
tzertu egitaraua. Bakarlari na-
farrak emanaldia eskainiko
du, 22:30ean. Zerrenda luze
bateko lehen kontzertua izan-
go da gaurkoa; izan ere, aste-
bururo talde xume zein ezagu-
nen ikuskizunekin gozatzeko
aukera izango da etxean. Guz-
tiak 22:30ean hasiko dira.
Bihar, esaterako, izango da
hurrena: Inadaptats (Bartzelo-
na) eta Izaera taldeek kontzer-
tua eskainiko dute. Hilaren
12an, ostirala, Sefior No eta
Nuevo Catecismo Catolico tal-

deen emanaldia izango da.
Etalarunbatean, hilaren 13a,
Aragoiko jaia antolatu dute
Bonbereneakoek. Hurrengo
astebururan, Muletrain (Ma-
dril) eta Discipulos de Dioni-
sos ariko dira etxean ostirale-
an, hilaren 19an. Larunbate-
an, berriz, Nisei (Bartzelona)
eta Zein? taldeek eskainiko
dute kontzertua.

Herriko taldeek ere izango
dute lekua egitarauan: hilaren
26an, ostirala, Martxaundi
Gaua-k elkartuko ditu etxean.
Su ta Gar taldearen emanal-
diak emango dio amaiera aza-
roko kontzertu egitarauari la-
runbatean, hilaren 27an.

INFORMATIKA »

Azaroan ere,

eskaintza

zabala KZgunean

Izena eman daiteke ikastaro eta mintegietan

L. MONTES

Tolosako KZgunean prest di-
tuzte dagoeneko hilabete ho-
netako ikastaroen eta minte-
gien eskaintza, eta izen-ema-
tea ere zabalik da.

Bi ikastaro mota daude au-
keran: KZgunea, 20 ordukoa;
eta Nagusiweb, 10 ordukoa,
eta helduei zuzenduta. Lehe-
na honako data eta ordutegie-
tan egin daiteke: hilaren 2 tik
Sera, 16:00etatik 18:00etara;
8tik 19ra, 09:00etatik 11:00--
etara; 15etik 26ra, 18:00etatik
20:00etara; 15etik 26ra, 11:00-
etatik 13:00etara; 16tik 29ra,
16:00etatik 18:00etara; eta hi-

laren 22tik abenduaren 3ra,
09:00etatik 11:00etara. Nagu-
siweb ikastarorako, berriz, au-
kera hauek daude: hilaren 2tik
9ra, 11:00etatik 13:00etara;
8tik 12ra, 18:00etatik 20:00-
etara; eta hilaren 29tik aben-
duaren 3ra, ordu berean.

Hiru mintegi ere antolatu di-
tuzte KZgunean: hilaren 4an
kutxa.net 09:00etatik 11:00-
etara, eta Eustat 18:00etatik
20:00etara; eta hilaren 5ean
Outlook Express, 09:00etatik
11:00etara.

Izena emateko KZgunera jo
behar da (Pablo Gorosabel,
34) edo 943 65 37 20 telefono
zenbakira deitu.

'

‘EnelA

ALTZARIAK
T

- Etxeko altzariak.

- Ordenagailuz egindako proiektuak.
- Armairu enpotratuak neurrira.

Lizardi poeta, 2 - Tel.: 943 65 29 01 - TOLOSA

VILLABONA » KIROLA

Omenaldi
beroa Aitor
Garmendiari

Irrintzi elkartekoek Itsasondoko
txirrindularia omenduko dute gaur

IMANOL GARCIA

Irrintzi elkarteak antolatutako
VIIL Txirrindularitzari buruzko
Jardunaldien barruan omenal-
dia egingo diote gaur Aitor
Garmendiari. Itsasondoarra-
ren ondoan, omenaldi beroan
parte hartzen hainbat txirrin-
dulari —erretiratutakoak eta
egun ari direnak— espero di-
tuzte elkartekoek: Miguel eta
Pruden Indurain anaiak, Abra-
ham Olano, Fernado Escartin,
Julian eta Ruben Gorospe
anaiak, Txomin Perurena, Jose
Luis Arrieta, Francisco Javier
Mauleon, Cesar Lezaun, Neil

Stephens, Aitor eta Unai Osa
anaiak, Dabid Etxebarria eta
abar luze bat.

Zortziretan hasiko da ome-
naldia Gurean. Aretora sartu
aurretik Oinkari dantza talde-
koen arkuen azpitik pasako da
omendua, Santioko txistula-
rien donuak entzunez. Ondo-
ren, ETBK prestatutako bideoa
ikusiko da, Garmendiaren ibil-
bide profesionala erakutsiz,
eta Eresargi Txikikoek abesti
bat eskainiko diote. Gero ma-
hai-ingurua egingo da, aipatu-
tako txirrindularietako batzuk
parte hartuko dutelarik. Opari
banaketaren ordua iritsiko da

Aitor Garmendia, Banesto taldearen elastikoarekin. nirza

eta ondoren Onkarikoek agu-
rra dantzatuko diote eta Ere-
sargi Txikikoek beste kanta bat
abestuko diote. Azkenik, ekital-

diari amaiera emateko omen-
dua eta txirrindulari gonbida-
tuak afaltzera joango dira Irrin-

tzi elkartera.

ANOETA-IRURA »

Bi udalek
antolatutako

xake ikastaroa
bihar hasiko da

38 partaideak
Anoetako udaletxean
eta lrurako lkastolan
elkartuko dira

I. GARCIA

Anoeta eta Irurako udalek
antolatutako xake ikastaroa
bihar hasiko da. Guztira 38
haurrek eman dute izena.
Irurako guztiak, LHko 5. eta
6. mailakoak ezik, Irurako
Ikastolan elkartuko dira. Ai-
patutako bi maila horietako-
ak, anoetar guztiak eta beste
herrietatik izena eman dute-
nak Anoetako udaletxean el-
kartuko dira eta bertan bi
talde osatuko dituzte.

Ikastaroko klaseak bi ordu
iraungo dute eta ordutegia
15:30etik 17:30era izango da
talde guztientzat.

ADUNA » GIZARTEA

Udalak arropa botatzeko kontenedorea
jarri du Uztartza azpiko aparkalekuan

Besteak beste, era guztietako arropak eta oinetakoak sartu daitezke

I. GARCIA

Adunako Udalak orain gutxi ja-
rri du arropa botatzeko konte-
nedore zuria. Orain arte, Uztar-
tza aterpetxe-jatetxearen az-
pian dauden aparkalekuetan
bi kontenedore zeuden. Be-
raien ondoan jarri da kontene-
dore berria. Udalak herritarrei
bidalitako oharrean azaltzen
den bezala, ondorengo gauzak
bota daitezke kontenedore zu-
rira: era guztietak arropak, oi-
netakoak, poltsak, gerrikoak
eta arropa zaharrak.
Kontenedoretik biltzen diren
arropak ondo badaude, garbi-
tu eta behar duten pertsonei
ematen zaizkie edo bestela Ca-
ritasen bigarren eskuko arro-
pa dendetan saltzen dira. Be-

rriz erabiltzeko moduan ez ba-
daude, birziklatu egiten dira
eta garbitzeko trapu bezala
erabili. Kontenedorean arro-
pak botatzeari dagokionez,

poltsa txikietan sartu eta itxi
egin behar dira, kontenedorea
ez trabatzeko. Bestalde, arro-
pek ez dute grasarik edo koi-
perik izan behar.

Ipintzarako bidea berritua

ANOETA » Ipintza baserrira doan bidea konpondu du
udalak. Lanak Asteasuko Udalarekin batera egin dira, bidearen
zati bat bere lurretan baitago. Lehen mendi pista zena orain
asfaltatua dago. Horrela, Anoetako baserri guztiek daukate
autoz ongi iristeko bidea, Ipintza baitzen bide egokirik ez zuen
bakarra. Izan ere, konpondu aurretik bide honetan bizikletek
eta motorrek istripu dexente izan dituzte eta askotan inguruko
baserritarrek lagundu behar izan dituzte zauritutakoak. i. arcia

Bar Giraldo

Gaur ostirala,
19:00etatik 21:00etara
denak gonbidatuak zaudete

HITZAk zozketatutako Lw{m ZLMM% astebukaera

honetan ‘EL DIARIO DE NOA'’ filma ikusteko bi sarreren
irabazlea: ARANTZA LASA AROSTEGI (ALBIZTUR)

ANOETA

ADUNA »

Aterpea
ustiatzeko
lehiaketa zabalik

Uztartza aterpetxe-jatetxea
ustiatzeko lehiaketara aur-
kezteko epea azaroaren 16an
amaituko da. Aterpetxea us-
tiatzeko hamar urteko kon-
tratua izango du esleipendu-
nak; honek, gutxienez 7.200
euroko (BEZ barne) kanona
ordainduko dio urtean Adu-
nako Udalari.

ALKIZA »

Bi ikus-entzunezko
emango dituzte
Kultur Etxean

Troya filma izango da ikus-
gai gaur Kultur Etxean;
22:00etan hasiko da. Bihar,
berriz, haurrek Takolo, Pi-
rritx eta Porrotx pailazoen
ikus-entzunezkoa ikusteko
aukera izango dute; emanal-
di hori 17:00etan izango da
Kultur Etxean. Bi emanaldiak

doakoak izango dira.

BALIARRAIN »

Gizarte
laguntzailea,
asteartetan

Orain arte asteazkenetan
gerturatu da gizarte lagun-
tzailea Baliarraingo Udalera;
hemendik aurrera, astearte-
tan izango da zerbitzu hori.
Gizarte laguntzailea bi orduz
izango da bertan, 15:00etatik
17:00etara. Herrian zehar al-
daketaren berri emateko
orria banatuko du Udalak.

UGARTE »

Elkarteko
bazkideentzat
oharra

Ugarteko Elkarteko bilera
egingo dute gaur bertako
bazkideek. Bertan, kuota bil-
keta egiteaz gain, beste hain-
bat gai ere landuko dituzte;
bazkide izateko eskaera
onartzea, esaterako. Galdera
erreguen tartea ere izango
da. Bilera, 20:30ean izango
da elkartean bertan.

ZIZURKIL »

Herriko argazki
zaharrak ikusteko
azken eguna

Kutxako Gizarte Ekintzaren
ekimenez, Zizurkilgo argazki
zaharren erakusketa ikuste-
ko azken eguna da gaur.
Atxulondo Kultur Etxean
dago ikusgai erakusketa; in-
teresatuak, goizez, 10:00eta-
tik 13:00etara, eta, arratsal-
dez, 16:00etatik 20:00etara
gerturatu daitezke.

BALIARRAIN » HIRIGINTZA

San Joan iturriko
harraskak
berreskuratu nahian

Harraskak berreskuratzeko eta iturria txukundu eta
estaltzeko lanak datorren astean amaitzea espero da

OLAIA ESKITXABEL

Baliarrain, Gaintza eta Altzaga
elkarlotzeko asmoz, ibilbide
berriak sortu eta herri horie-
tan egonlekuak, guneak, sor-
tzeko proiektuak aurrera ja-
rraitzen du.

Orain dela hilabete batzu,
San Joan Iturriko gunean, jo-
las-parkea (txirrista, kolunpio-
ak...), mahaiak eta eserlekuak
jarri zituzten; horrekin batera,
labaderoko teilatua konpondu
zuten.

Orain, garai bateko itxura be-
rreskuratzeko asmoz harraska
berriak jarri dituzte. Beste
hainbat lan ere egingo dira:
«Labaderoan zorua botako da,

eta gainetik harriak jarriko
dira, iturriari estali txiki bat
egingo zaio, eta teilatu azpia
margotuko da, besteak bestey,
azaldu du Martzelino Dorron-
sorok, Baliarraingo alkateak.

Lan horiek «datorren astera-
ko amaitzea edo behintzat au-
rreratuta egoteay espero du
Udalak.

Ibilaldia, udaberrian

Oraindik gauzak daude egite-
ko. Jolasparkean, tirolina jar-
tzeko dago. Natura interpreta-
zio panelak ere jartzeko daude;
bertan, ingurumenari buruzko
datuak eta xehetasunak jasoko
dira.

San Joan iturriri buruzko in-
formazioa jaso eta liburuska
osatzeko asmoa ere badu Uda-
lak baina hori «aurrerago»
izango dela zehaztu du Dorron-
sorok.

Herri inguruan, ibilbide be-
rriak sortuko dira. Ibilbide mo-
tza San Joan iturritik, Kuku-
leku deritzon bordara bitarte-
an joango da, gainik gain;
bertan, zuhaitz mota ugari,
hala nola, pagoa, urkia... ikus
daitezke. Ibilaldi luzea, Bostai-
tzetatik barrena joango da.

Ibilbide horiek behar bezala
egokituta daudenean, herrita-
rreiibilbideak ezagutzeko gon-
bitea luzatuko zaie. Hori «uda-
berri alderay izango da.

ALEGIA » GIZARTEA

Osasuntsuago bizitzeko
hainbat gomendio

Elikadura zaintzea eta ariketa egitea
gomendatu zuen Zeberiok atzoko hitzaldian

Moira Zeberio tolosarra atzo hitzaldia ematen. o.eskimxaseL

0.ESKITXABEL

Jende ugari bildu zen atzo Ju-
bilatu Elkartean egin zen hi-
tzaldian. Moira Zeberio tolo-
sarra bizimodu osasuntsua-
goa eramateko giltzarriei
buruz aritu zen; Gipuzkoako
Kutxa Ikasgelak babesturiko
hitzaldia zen.

Bertaratu zirenen partehar-
tzearekin adinekoen ohiturei
buruz aritu ziren; egunean ze-
har egiten zutenarengatik gal-
detu eta adinekoek erantzu-
ten zutenaren harira, osasun-
garriak eta gomendagarriak
diren ohiturak aipatu zituen
Zeberiok.

Elikaduraren inguruan,
«ondo egoteko ondo jatea
ezinbestekoa da», azaldu

zuen. Era berean, janari ari-
nak, koipe gutxikoak jatearen
garrantzia azpimarratu zuen.

Ariketa izan zen atzoko hi-
tzaldiaren beste ardatzetako
bat. Hainbatek, eguneroko pa-
seoa aipatu zuten egiten zuten
ariketa fisikoaz galdetzean.
Muskuluak ez gogortzeko eta
erritmoa mantentzeko «kirola
edota ariketa fisikoa egitea
onuragarria» dela aipatzeare-
kin batera.

Umore ona izatea, deskan-
tsua (siesta egitea), burua argi
mantentzeko ariketak egitea
(irakurtzea, gurutzegramak
egitea...), higienea, komunika-
zioa, baikortasuna... ere bizi-
modu osasuntsua izateko ere
garrantzitsuak direla azaldu
zuen.

e Eguneko Menua (aste
guztian, larunbat eta

~ ig daas‘sik)
e

e Karta

OSTATUA

guztian zehar

Tel.: 943 67 15 48

IBARRALDEA

IBARRA »

Babarrun festa
ospatuko da
igandean

Hauspoa kultur elkarteak
etzi babarrun festa antolatu
du Ibarran. Festa berezi honi
eguerdian herri kirol saioa-
rekin emango zaio hasiera.
Fardo botaketa, txinga saioa
eta gainerako herri kirol pro-
bak amaitzean, babarrun jan
oparoa egiteko aukera izan-
go da San Bartolome plazan.
Bazkarirako txartelak aldez
aurretik erosi behako dira
herriko tabernetan edota el-
karteetan. Helduek 12 euro
eta 16 urtez beherakoak 6
euro emango dituzte txarte-
lak eskuratzeko.

BERASTEGI »

Egunpasa
Donostiara
antolatu dute

Berastegiko Gaztainondo el-
kartekoek Donostiara egun-
pasa antolatu dute datorren
azaroaren 9rako. Egunpasa
honen barruan, Donostiako
Aquarium-a bisitatzera joan-
go dira eta bazkaria ere ber-
tanizango da.Irteera honeta-
ra joatera animatzen dire-
nek, bazkide badira 24 euro
ordaindu beharko dute eta
gainerakoek, berriz, 26 euro.
Ordainketa Gaztainondo el-
kartean bertan egingo da.

IBARRA »

Xake elkartea
zabalik dago
herritarrentzat

IXE Ibarrako xake elkarteak
ateak irekiko dizkio bertatik
pasanahi duen edonori oste-
gunetan 18:30etik aurrera.
IXEk Ibarrako Benito Izagirre
kultur etxean du lokala eta
jolasteko materiala (taulak,
piezak eta ordulariak, libu-
ruak...) izango dira guztien
eskura hemendik aurrera.

IBARRA » IZASKUNGO ERMITAREN MENDEURRENA

Izaskungo ermita
berriak 100 urte
beteko ditu bihar

Ermiten eta erlijioaren inguruan hitzaldiak prestatu dira eta
igandean meza nagusia eta hamaiketakoa egingo da

INIGO TERRADILLOS

Izaskungo ermita berriak,
bihar, 100 urte beteko ditu eta
hori dela-eta ekitaldi bereziak
antolatu dira. Alde batetik, atzo
eta gaurko, hitzaldiak prestatu
dituzte ermiten eta erlijioaren
inguruan eta bestetik, igande-
rako Izaskungo amaren ermi-
tan meza berezia eta hamaike-
takoa iragarri dute.

Ohitura eta tradizio handia
duen ermita da Izaskungoa.
Honen adibide da, urtero maia-
tzean Tolosa eta Ibarrako he-
rritarrak erromesaldian oinez
edo autoz igotzen direla goize-
ko seietako mezetara egunero.
Eta bestalde, ezkondu behar
duen jende askok aukeratzen
du ermita hau, leku ederrean
dagoelako eta bista zoraga-
rriak dituelako eta Tolosaldeko
herritarrentzat esanahi bere-
zia izan ohi duelako.

Izaskungo ermitak hiru sute
jasan ditu bere historian zehar.
Lehenengo biak Frantziako ge-
rrek sorturikoak izan ziren eta
azkena tximista batek eragin-
dakoa. Azken gertaera horren
ondoren, ermita hilerri zaha-
rraren gainean eraikitzea era-
baki zen. Hondaturik geratu
zen ermitaren lekuan, berriz,
serora-etxea jaso zuten.

XIV. mendetik, lehendabizi-
koz eraiki zenetik, beraz, asko
aldatu da Andre Mariaren in-
gurunea. Hasiera batean ermi-
ta, serora-etxea, ospitalea, hile-
rria etaiturri santua bazeu-
den, ermita, serora-etxea edo
taberna, zuhaiztia eta parkea
daude gaur egun.

Bestalde, Izaskungo birjina-
ren agerpenen inguruan hipo-
tesi desberdinak zabaldu izan
dira; artzain bati azaldu zitzaio-
la edo harkaitz baten gainean
agertu zela eta bere zangoaren
aztarna nabari dela orain edo
kristauek mairuen aurka izan-
dako gerratean agertu zela
diote horietako batzuk.

Honetaz gain, Tolosa eta Iba-
rraren artean izandako liska-
rretan pisu handia izan zuen
ermitak kanpoaldean zuen itu-
rri santuak. Hau, osasungarria
zen eta gaisotasunak zituzten
pertsonek, haurdun zeuden

Ermita barrualdetik, 1949ko irudi batean, kanonizazio urtean. nirza

emakumeek, haur jaioberriek
eta etxeko animaliek erabiltzen
zuten.

Ekitaldiak urteurrenean

Ermitaren mendeurrena denez
hitzaldiak antolatu dira aste
honetan; atzo izan zen lehen-
dabizikoa Edorta Kortadi,
Deustuko unibertsitateko arte
irakaslearen eskutik, eta An-
dre Mariaren laudorioa histo-
rian zehar Euskal Herrian nola
eman den aztertu zuen.

Gaur izango da bigarren hi-

tzaldia Antxon Agirre Sorondo
historialariaren eskutik. Au-
rrehistoriatik hasita erlijioare-
kin zerikusia duten ohituren
zergatia eta jatorria azalduko
ditu besteak beste; gorpuak
lurperatzearen lehen aztarnak
eta sua eta urarekin egiten di-
ren errituei buruz arituko da
eta diapositiba bidez azalduko
ditu hauen adibideak.

Igandean, berriz, meza na-
gusia egingo da eta ondoren
hamaiketakoa emango da ger-
turatzen direnen artean Izas-
kungo bi tabernetan.

DATA BATZUK »

1418. Ermitaren lehen
aipamen idatzia, Tolosako
Santa Maria parrokiaren
menpe jarri zutenean.
1523. Ibarra-Tolosa pleitoa
hasi zen bere jabetzari buruz.
1609an bukatu zen. Ibarrari
eman zioten epaileek.
1590. Izaskungo ama
birjinaren irudia egin zuen
Joanes Antxieta azpeitiarrak.
1833-39. Lehen Karlistada.
Irudia Lizarazu kobazuloan
gorde zuten, Beotibarren
inguruan.

1873-XII-11. Sutea izan zen
ermitan, Bigarren
Karlistadan. Irudia Ibarrara
eraman zuten.

1904. Ermita berriaren
inaugurazioa.

1918. Aldare berria.

1949. Ama Birjinaren
kanonizazioa.

EGITARAUA »

GAUR

20:00. La religiosidad
popular en Euskal Herria :
desde la prehistoria hasta
nuestros dias hitzaldia Antxon
Agirre Sorondoren eskutik
Santa Mariako parroki etxean.

IGANDEAN

11:00. Meza nagusia
Izaskungo ermitan Tolosa eta
Ibarrako apaiz eta koroekin.
Ondoren, hamaiketakoa
Izaskungo bi tabernetan.

» inkestak, eztabaidak, eguneko albisteak,
argazki bildumak, zerbitzuak, zorion agurrak...

www.tolosaldekohitza.info St

» sar zaitez eskualdeko web atarira

KULTURA »

Euskal Kantuzaleen
Txapelketak bihar
ekinen dio bideari

Aurtengo edizioan gure eskualdeko bi ordezkarik hartuko
dute parte, bakoitzak saio banetan; iazkoan gehiago

HAUR KANTARI
TXAPELKETA 2004

Finalera iristen diren parte-hartzaile guztiekin, konpaktoa grabatu ohi dute eta salgai jarri. Jaione astisia

JAIONE ASTIBIA

Bihar arratsaldez ekinen dio
Nafarroako Euskal Kantu Txa-
pelketak ibiliari, Euskal Kantu-
zaleen Elkartearen eskutik,
Mutiloa-Goitin, Arangurengo
kultur etxean  zehazki,

17:00etatik aurrera eginen du-
ten jaialdiarekin.

Txapelketa honetan, aurten-
go edizoan, eskualdetik bi or-
dezkariizanen dira eta biek
hala biek ere, saio banetan par-
te hartuko dute. Biharko hasie-
rako saioan Nerea Erbiti leitza-

rra da kantari ari beharra, bes-
teak beste. Txanda honetarako
Gariren Bizitzak abestia auke-
ratu du gazteak. Bakarlarien
sailean eginen du, Nerea Urbi-
zuk pianoa joz lagunduko
duen arren. Biak ere txapelketa
honetan eskarmentudunak

dira eta jendaurrean abesten
ere arituak, bai bakarlari gisa,
nahiz abesbatzekin, lanbidez
Aralar musika eskolako irakas-
le izanik.

Beste ordezkariek, hurrengo
asteburuan dute saioa: Maddi
Olano eta Birjinia Mariezkurre-
nak bikoteen sailean parte har-
tuko dute Larraintzarren.
Hauek ere leitzarrak dira eta
horrelako txapelketan eskar-
mentudunak, 0so gaztetxo zi-
renetik, haurren txapelketan
ere, parte hartutakoak baitira.

Kantuzale elkartetik bertatik
Hirzari adierazi diotenez, Leitza
eta Areson kantuzale asko
dago eta gainera «txapelketan
parte hartzeko nahia eta gogoa
azaldu duten beste bitalde, ba-
karlari, gehiago ere baziren
hor, baina saioen datak direla
eta, oraingoan ezin izan dute
moldatuy, argitu dute.

Edozein moduz, aurtengoan,
25 formaziok parte hartuko
dute txapelketan, «hauetatik bi
bakarra dira taldeak. Aurten
bakarlari gisa kantatzera au-
sartu dira gehienak, beste aldi-
tan ez bezalay, nabarmendu
dute. Formazio bakoitzak bi
kantu abestu omen ditzake
gehienez, hala nahi izanez
gero.

Parte-hartzaileak bi saiotan
banatu eta epai-mahaiaren-
gandik puntu gehien jasotako
kantuak egin dituzten forma-
zioak, joanen dira, Donezteben
jokatuko den azken saiora, fi-
nalera. Hori azaroaren 27an
izanen da.

Bitartean, aurretik bi saio
daude. Bihar izanen da aurre-
nekoa Aranguren bailaran. Be-
deratzi formazio dira aritzeko-
ak txanda honetan, horien ar-
tean lehen aitatu den Nerea
Erbiti bakarlari leitzarra.

LEITZA » GIZARTEA

Aurrerantzean Leitzan,
bakarra ez baino, hiru
taxi ariko dira lanean

Udalak egin berri du auto-taxien lizentzien
esleipena, beharrezko frogak egin eta gero

J. ASTIBIA

Leitzan aurrerantzean hiru
auto-taxi izanen dira zerbitzua
emateko moduan, udalak es-
leitu berri dituen lizentzien
arabera.

Oraindaino taxi zerbitzua es-
kaintzen zuen gidari bakarra
zegoen herrian, baina duela hi-
labete batzuk, beste batzuek

ere horretarako baimen-eska-
era egin zutela eta, horiek ez
ezik, zerbitzu oso horren erre-
gularizatze- prozedurari ekin
zion udalak.

Horrela, Leitzarako hiru
auto-taxirentzat baimen eslei-
penari hasiera eman zioten eta
tramitazio luzearen ondoren,
eskatzaileen betebeharrak
egiaztatu zituzten lehengo irai-

laren bukaeran, hainbat froga
eginez, hiru zehazki: bata, eus-
karakoa, Hizkuntza Komunita-
rioen Zerbitzuak egina eta be-
harrezko hizkuntz eskakizun
modura ez zuten jo; bestea,
zerbitzu honen araudiari bu-
ruzkoa; eta atzenekoa, ingu-
ruaren ezagutzari zegokiona.

Hiru baimen zeuden jokoan
eta hiru lagun aurkeztu ziren.
Frogak guztiek gainditu zituz-
ten, euskarakoan batek izan
ezik, eta gainerako merituen
puntuak erantsiz, hirurek es-
kuratu zuten, auto-taxia erabil-
tzeko baimena. Hemendik lais-
ter, jasoko dute, beraz, agiria,
Margari Padilla, Eugenio Jaka
eta Javier Aranjuelok.

Zerbitzua nola antolatu era-
bakitzeko, hurrengo aste alde-
ra bilduko omen dira.

LEITZA »

Palomares-era
mendi irteera
eginen du etzi
Mendibilek

J. ASTIBIA

Etzi, igandea, goizean goiz
aterako dira Leitzako plaza-
tik Palomares alderantz,
08:00etan zehazki.

Mendibil mendi taldeak
oraingoan Arabako Errioxa
aldean, Biasteri, Lantziego,
Meano ingurutik, menbedal-
derantz, eta Kantauriko men-
dikatearen ekialderantz da-
goen 1.446 metroko tontor
hau aukeratu du, igande
pasa egiteko.

TELEFONOAK »

LARRIALDIAK
» 112

Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etx: 672411
lkaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa.

» Anbulatorioa, larriald:461111
» Gernikako arbola: 00 69 00

» Asunzion klinika 67 57 99 -
67 53 90 (larrialdiak)

» Udaltzaingoa: 67 58 58

» DYA: 67 25 36

» Gurutze Gorria: 67 48 88
Villabona. Anbulat.: 00 69 70
Zizurkil. Aiztondo zerb: 693930

GARRAIOAK

» Renfe Tolosa: 65 28 89

» Donostiako autobusa: 36 17 40
» Taxia: 67 04 20

» Taxia (Leitza): 608 873016

EUSKALTEGIAK

» Aitzol (Tolosa): 65 10 06
» Arramele-AEK: 67 12 14
» lka (Leitza): 948 61 07 76

GUARDIAKO FARMAZIA
Gaur. Etxebeste, Gernikako A.,
3, (Tolosa). 943 65 10 40
Erbiti O., Lizarraga, 7, (Leitza).

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info

Tolosa. 687 41 00 82 -

687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info

Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18.
leitzaldea@tolosaldekohitza.info

iragarki laburrak »

SALGAI

Soinu ekipoa. Soinu ekipo osoa
salgai. Argibideetarako deitu:
943 674 806 / 943 117 738.
Autoa. Opel Vectra Sport salgai
baldintza onetan. 656 99 12 79.

GALDUTAKOAK

Ardiak. Alegiko baserri batetik
ardiak faltatu dira. Inork ikusi
baditu, deitu: 635 20 36 78.
Txakurkumea. Hiru hilabeteko
txakurkumea galdu da Gaztelu
eta Berastegi artean. Deitu:
943 672 010 edo 943 675 872.




ARGITARATZAILEA: Tolosa Herria Hedabideak S.L
LEGE GORDAILUA: $5-0398-03

ZUZENDARIA: Joxemi Saizar

EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info
WEBGUNEA: www.folosaldekohitza.info

TIRADA: 7.500 ale

eta Tolosaldeko

77 gizarte eragile:

(HITZAren enpresan parte hartzeko,
deitu 943 65 56 95ra)

‘/’
BERTAKO
HEDABIDEAK

Harpidedunei banatua » 2004ko azaroaren 5a, ostirala » Il. urtea

GAURKO  goizez ’ﬁ\ arratsaldez "f\\ beroena 15 hotzena 12

EGURALDIA

‘ BIHARKO

EGURALDIA

goizez }x& arratsaldez i&
S &

‘HITZA' LAGUNTZEN
DUTEN ERAKUNDEAK  Grexa, Toiosa, Vilabons, Zizurkil

HITZA-KO BEZEROEN ARRETA ZENBAKIA
(zalantzak, harpide egiteko...)

udalak: Avaltzisketa, Aduna, Albiztur, Alegia, Alkiza, Altzo,
Amezkela, Anoeta, Baliarrain, Belauntza, Beraslegi, Elduain,
Hernialde, Ibarra, Irura, Larraul, Leaburu, Lizartza, Orendain,

Eusko
Jaurlaritza.
Kultura Saila g

Gipuzkoako

oru
Aldundia

943 30 43 46

AGENDA »
AFARIAK-BAZKARIAK

Ibarra. Hauspoa kultur
elkarteak iganderako babarrun
festa antolatu du: herri kirolak
eta babarrun jatea. Txartelak
aurretik erosi tabernetan.
Tolosa. Jesusen Zerbitzarietan
ikasi zutenek urteko bilera
izango dute igandean. Meza
izango da komentuan 11:30ean
eta bazkaria Usabal
sagardotegian. Izen-ematea
943 67 30 81 telefonoan.
Tolosa. Azaroaren 13an
urteroko afaria egingo dute
Zezen-plaza ingurukoek. Izen-
ematea ohiko tokietan.
Tolosa. Denboraldi amaierako
afaria egingo dute Tolosa CFko
zikloturistek hilaren 27an. Izen-
ematea: 943 655092 edo 649
406085 (Dani).

Tolosa. Azaroaren 13an,
Engomadora Moderna
enpresako langile ohiek
bazkaria egingo dute Fronton
jatetxean. Izen-ematea 943
674669, 943 117010 eta 943
651955 telefonoetan.
Tolosaldea. Azaroaren 7an
Telleria abizena dutenek urteko
bilera egingo dute Liernin.
12:30ean meza eta 14:00etan
bazkaria izango dute Mujika
jatetxean. Adin handienekoak
omenduko dituzte. Izen-
ematea: 675 71 03 44,

DEIALDIAK

Alkiza. Takolo, Pirritx eta
Porrotx. Bihar 17:00etan Kultur
Etxean.

Anoeta. Alkartasuna jubilatuen
elkarteak mahai jokoak antolatu
ditu azaroaren 9tik 13ra. Musa
4 eta 8 erregetara, tute, puntto,
domino eta txintxon izango da.
Izen-ematea egoitzan.

Tolosa. Tute txapelketarako
izen-ematea ireki du Pefia
Unionek Asteasuarra tabernan.
Gaur da azken eguna.

Tolosa. Gobernuz Kanpoko
Erakundeek eta osasun eta
gizarte zerbitzuen alorrean lan

egiten duten Tolosako
elkarteentzako Udalaren diru
laguntza eska dezakete hilaren
15a bitarte Osasun eta Gizarte
Zerbitzuen Departamentuan
10:00etatik 13:00etara
(ostegunetan ez). 943 697460.
Tolosa. Gurutze Gorriak
elikadura trastornoez eta dieta
orekatuaz ikastaroa antolatu du
hilaren 15etik 23ra. 12 ordu
izango dira, 18:00etatik
20:00etara bere egoitzan
(Arkaute etxea). Izen-ematea:
943 67 48 88, 647 37 15 29.
Villabona. Oinkari taldeak
azken bi saioetako DVDak
salgai jarri ditu, bakoitza 10
eurotan eta biak 15 eurotan.
Astearte eta ostiraletan Txermin
auzoan Jesusen Bihotza
ikastolaren ganbaran eros
daitezke 18:30etik 22:30era.

ERAKUSKETAK

Ibarra. 2004ko jaietako
argazkiak Kultur Etxean.
Tolosa. Nerea Lopez Lanzeta.
Koadroak. Fronton kafetegian.
Tolosa. Ana Jesus Ansorenaren
zeramikak. Lanbroa tabernan.
Tolosa. David Barandiaranen
margolanak Sorron dendan.
Villabona. Aitor Garmendia
txirrindulariaren 2004ko
denboraldiari buruzko
argazkiak. Gurea zineman.
Zizurkil. Argazki zaharrak.
Atxulondo kultur etxean. Gaur
da azken eguna.

HITZALDIAK

Tolosa. Antxon Agirre Sorondo:
La religiosidad popular en
Euskalerria: desde la
prehistoria hasta nuestros dias.
20:00etan Santa Maria
parrokiako etxean.

Villabona. Omenaldia Aitor
Garmendia txirrindulari ohiari
Gurea zineman 20:00etan.
Txirrindulari Astearen baitan.

IPUIN KONTAKETAK

Alkiza. Nerea Herrarte ipuin

kontalariak saio bat eskainiko
du 17:00etan liburutegian.
Galtzaundi Taldearen eskutik.
Anoeta. Nerea Herrartek ipuin
kontaketa egingo du 18:00etan
liburutegian. Galtzaundi
Euskara Taldeak antolatuta.

IRTEERAK

Berastegi. Azaroaren 9an egun
pasa antolatu dute Donostiara
Gaztainondo elkartekoek.
Irteera honetan Aquarium-a
ezagutuko dute. Izena ematea
Gaztainondon eta 24 euro
ordainduko dira.

Tolosa. Azaroaren 26rako
urteko azken irteera antolatu du
lturriza elkarteak (Euskal Herria
plazako Jubilatu egoitza)
Iratxera. 08:30ean San
Frantziskon abiatu,
hamaiketakoa Iratxe kanpinean,
dantzaldia, bingoa eta opariak
izango dira. Izen-ematea
Iturrizan.

Villabona. Biltoki jubilatuen
elkarteak irteera bat antolatu du
Tafallara azaroaren 16rako.
Izen-ematea egoitzan hilaren 9
arte 16,50 eurotan.
Eguberrietako produktuak
oparituko dira.

KIROLAK

BIHAR

Futbola

» Urola-Tolosa (Goren Maila.
Argixao 16:00).

» Tolosa-San Ignacio
(Jubenilen Euskal Liga.
Berazubi 16:30)

» Santutxu-Tolosa (Kadeteen
Euskal Liga. Mallona 15:30)
» Aralar mendi-Aurrera
(Lurraldekako 1. maila. Uharte
Arakil 15:45)

» Tolosa B-Behobia
(Lurraldekako 1. maila. Zubieta
15:30)

» Danena-Lazkao
(Lurraldekako 2. maila.
Elbarrena 15:45).

» Intxurre-Sanpedrotarra
(Lurraldekako 2. maila. Elorri
15:30)

GALTZAUNDI »

ot
&) arw

Aldizkaria. Galtzaundi.
Zenbakia. 201.a.
Orrialdeak. 28.

Tirada. 5.500.

Gai nagusia. Txitxi Orbegozo.
Beste gaiak. Coralina
abesbatza kubatarra; Maider
Mendizabal pala txapelduna;
Samaniego eskolaren CDa;
Segurtasuna; Mulambo taldea.
Argitaratzailea. Galtzaundi
Euskara Taldea.

» Nafarroa etorb.6 (Tolosa)

» 943 65 50 04

» galtzaundi@galtzaundi.com
» www.galtzaundi.com

AIURRI »

Tokian tokiko
21 Agenda
- g

Aldizkaria. Aiurri.
Zenbakia. 222 .a.
Orrialdeak. 32.
Tirada. 2.000 ale.
Gai nagusia. Agenda 21.
Beste gaiak. Azoka;
Sanmartifiak Amasan; Aduna
Kultur Astea; Asteasuko
Ipomamua ipuin parkea;
Zizurkilgo Azoka Berezia.
Argitaratzailea. Manuel
Larramendi Kultur Bazkuna.
» Kale Berria 47, 3. Villabona
» 943 69 64 50.
» aiurri@topagunea.com
» www.aiurri.com

Areto futbola

» Gironella-Hegoalde
(Ohorezko maila. Girona 19:30)
» Ibarra-UPV/EHU (Lehen
Maila A. Belabieta 18:30)

» Laskorain-Muskiz (Lehen
Maila B. Berazubi 19:00)

» Lauburu-Xota (Jubenilen
Liga. Belabieta 16:00)
Saskibaloia

» Aralar Kirolak-Aldapeta
(Berazubi, 17:00)

ETZI

Zesta-punta

Santa Luzia Txapelketa
(Donostia. Karmelo Balda.
10:00)

» Mugerza-Zaldua/Odriozola-
Uranga (Alebinak)

» Erauskin-Gurrutxaga/Ruiz-
Bildarratz (Infantilak)

» Etxabe L.A.-Izagirre/Sanchez-
Etxabe R. (Infantilak)

» Gabarain-Narbarte/
Manterola-Alberro (Infantilak)

MUSIKA

Tolosa. Pettiren kontzertua
22:30ean Bonberenean. Bihar
ordu berean Inadaptats
(Bartzelona) eta Izaera.
Tolosa. Eneko Garmendia
gitarra jole hernaniarra.
23:00etan Iratxo tabernan.

ZINEMA

Alkiza. Troya. 22:00etan Kultur
Etxean

Tolosa. Nick Cassavetesen E/
diario de Noa. Leidor zineman
22:30ean.

ZORION AGURRAK »

HlTZA, zorion agurren

Mesedez,

HITZAren egoitzetara:

Araba etorbideq, 5 behea - TOLOSA e Udaletxeko bulegoa - LEITZA

argazkia bi egun lehenago ekarri. Mila esker!

tartea




